
*Tajuk cadangan 

 
  

 

 

 

JABATAN KEMAJUAN ISLAM MALAYSIA 

 

 

 

 

TEKS KHUTBAH 

 

 

 

Tajuk: 
 

SEDAR SEBELUM SESAL 

 

 

Tarikh Dibaca:  
 

8 RABIULAWAL 1448H / 

21 OGOS 2026 

 

 

 

 

 

 

 

Disediakan oleh: 

Jabatan Kemajuan Islam Malaysia 



           Khutbah Jumaat                                  Sedar Sebelum Sesal 

1 

 

 

 

 

 

JABATAN KEMAJUAN ISLAM MALAYSIA 

 

SEDAR SEBELUM SESAL 

2026OGOS  21 /1448H  8 RABIULAWAL 
َمدُْ للِ ّٰهِ القْآَئلِِ    :الَْح

  
                     

 [ 90]  المائدة       
 

يكَ لهَُ، وأََشهْدَُ أَن َّ  ا اللهُ وحَْدهَُ لاَ شرَِ ِ  سيدنا  أَشهْدَُ أَنْ لاَ إِلهَ إِل َّ همُ َّ صَل  داً عبَدْهُُ ورَسَُولهُُ. الل َّ محُمَ َّ

دٍ وعَلَىَ آلهِِ  ا بعَدُْ وسََل مِْ علَىَ نبَيِ نِاَ محُمَ َّ ، فيَاَ عبِاَدَ اللهِ، وصََحبْهِِ ومَنَْ دعَاَ بدِعَْوتَهِِ إِلىَ يوَمِْ الد يِنِ. أَم َّ

كمُْ تفُْلحُِونَ  ِتقَْوىَ اللهِ وطََاعتَهِِ لعَلَ  َّ  ات َّقوُا اللهَ، أُوصِيكمُْ ونَفَْسيِ ب

 

Sidang Jumaat yang dirahmati Allah, 

Khatib mengingatkan diri sendiri dan sidang jemaah sekalian agar terus 

meningkatkan ketakwaan kepada Allah SWT. Laksanakan segala perintah-

Nya dan jauhilah segala larangan-Nya. Antara tanda takwa ialah kita 

menjaga akal daripada kerosakan, tubuh daripada kebinasaan dan keluarga 

daripada penyesalan. 

 

Pada hari yang penuh barakah ini, mimbar mengajak sidang jemaah 

menghayati khutbah bertajuk; “Sedar Sebelum Sesal”. 

Sidang Jemaah yang dimuliakan, 

Dalam kehidupan ini, setiap kita pernah membuat pilihan yang akhirnya kita 

kesali. Ada kata-kata yang kita harap dapat ditarik kembali. Ada tindakan 

yang kita harap tidak pernah dilakukan. Ada juga keputusan yang kesannya 

terpaksa ditanggung bertahun-tahun. 

 

Ketika melakukannya, mungkin kita menganggap perkara itu kecil. Kita 

berkata, “Tidak mengapa, sekali sahaja”. Kita meyakinkan diri, “Aku masih 

boleh mengawalnya”. Atau kita menangguhkan perubahan dengan berkata, 

“Nanti aku berhentilah”. Namun, tidak semua kesilapan mudah diperbetulkan. 

Ada pilihan yang hanya mengambil masa beberapa minit untuk dilakukan, 

tetapi penyesalannya dibawa sepanjang kehidupan. 

 

Begitulah selalunya penyalahgunaan dadah bermula. Ia tidak semestinya 

bermula dengan niat mahu menghancurkan hidup. Ada yang bermula kerana 

ingin mencuba. Ada yang terpengaruh dengan rakan. Ada pula yang mahu 

melupakan tekanan dan luka yang sedang ditanggung. Pada awalnya dia 

menyangka semuanya masih dalam kawalan. Tetapi sedikit demi sedikit, 

keadaan berubah. Dahulu dia memilih untuk mengambilnya. Akhirnya, 

ketagihan pula yang menentukan hidupnya. Inilah hakikat yang mesti 

disedari, ketagihan bukan kebebasan. Ketagihan ialah kehilangan 

kebebasan. 

 

Islam memuliakan manusia dengan akal. Dengan akal kita mengenal Allah, 

membezakan benar dan salah serta menentukan arah kehidupan. Sebab 

itulah akal wajib dipelihara. Apa sahaja yang merosakkan kewarasan dan 

menghilangkan kawalan diri wajib dijauhi. 

Firman Allah SWT dalam Surah al-Ma’idah ayat 90 yang dibacakan pada 

awal khutbah tadi bermaksud: 

 

“Wahai orang-orang yang beriman! Bahawa sesungguhnya arak, judi, dan 

pemujaan berhala dan mengundi nasib dengan batang-batang anak panah 

adalah (semuanya) kotor (keji) dari perbuatan syaitan. Oleh itu hendaklah 

kamu menjauhinya supaya kamu berjaya”. 

 

Perhatikan perintah Allah SWT: “Hendaklah kamu menjauhinya”. Allah bukan 

sekadar melarang arak, tetapi memerintahkan kita menjauhi jalan yang 

merosakkan akal. Para ulama menjelaskan bahawa setiap bahan yang 

memabukkan atau menghilangkan kewarasan mengambil hukum yang 

sama. Termasuklah dadah dan bahan psikoaktif yang membawa mudarat. 

 

Pada ayat selepasnya, Allah menjelaskan kesannya. Ia menimbulkan 

permusuhan, melahirkan kebencian dan memalingkan manusia daripada 

mengingati Allah serta mendirikan solat. Apabila akal mula rosak, hubungan 

dengan Allah terganggu. Hubungan dengan manusia juga menjadi porak-

peranda. 

 

Sidang Jumaat yang dirahmati Allah, 

Dadah tidak merosakkan seorang manusia sahaja. Apabila akal hilang 

pertimbangan, amanah mula diabaikan. Apabila amanah diabaikan, keluarga 

mula terluka. Akhirnya masyarakat turut menerima kesannya. Seorang anak 

kehilangan masa depan. Seorang isteri kehilangan rasa aman. Ibu bapa pula 

menunggu dalam kebimbangan. Mereka berharap anaknya pulang, dan 

berdoa agar pintu rumah tidak diketuk dengan berita yang menyedihkan. 

 



           Khutbah Jumaat                                  Sedar Sebelum Sesal 

4 

 

Ketagihan mungkin bermula pada seorang manusia, tetapi air matanya 

ditanggung oleh seluruh keluarga. Oleh kerana itu pencegahan mesti 

bermula di rumah. Kenali sahabat anak-anak. Perhatikan perubahan emosi 

mereka. Sediakan ruang untuk mereka bercerita tanpa segera dihukum. 

Kadang-kadang anak bukan tidak mahu bercakap. Mereka cuma tidak pasti 

sama ada kita benar-benar mahu mendengar. Kasih sayang bukan sekadar 

menyediakan makan, pakaian dan tempat tinggal. Kasih sayang juga bererti 

hadir ketika anak sedang mencari arah.  

 

Kepada generasi muda, jangan tertipu dengan pujukan “sekali sahaja”. 

Banyak ketagihan bermula daripada satu percubaan. Sahabat yang baik 

tidak membawa kita kepada kebinasaan. Sahabat yang baik berani menarik 

kita kembali ketika langkah mula tersasar. 

 

Sidang Jemaah yang dirahmati Allah, 

Dalam ketegasan kita menolak dadah, jangan kita menolak mereka yang 

telah terjebak. Tegur kesalahannya, tetapi jangan hancurkan maruahnya. 

Hentikan perbuatannya, tetapi jangan tutup jalan pulangnya. Di sebalik tubuh 

yang semakin lemah, mungkin ada jiwa yang sedang meminta pertolongan. 

Di sebalik kesalahan yang berulang, mungkin ada hati yang mahu berubah 

tetapi tidak tahu bagaimana hendak bermula. 

 

Ketagihan bukan semata-mata masalah undang-undang atau kelemahan 

iman. Ada yang terjebak kerana pengaruh persekitaran, tekanan, trauma 

atau gangguan emosi. Sebab itu nasihat sahaja kadangkala tidak mencukupi. 

Mereka memerlukan rawatan, bimbingan, sokongan keluarga dan kekuatan 

rohani. Ajaklah mereka kembali kepada Allah. Namun jangan sekadar 

berkata, “Bertaubatlah”, lalu membiarkan mereka berjuang seorang diri. 

Bawa mereka mendapatkan rawatan. Temani proses pemulihan. Bantu 

mereka membina semula kehidupan.  

 

Dalam bulan Rabiulawal ini, kita mengingati Rasulullah SAW yang diutus 

sebagai rahmat. Baginda tegas terhadap dosa, tetapi tidak mematikan 

harapan orang yang mahu berubah. Baginda membetulkan kesalahan tanpa 

menghina manusia. Inilah akhlak yang perlu kita hidupkan. Rasulullah SAW 

bersabda sebagaimana diriwayatkan oleh Anas bin Malik RA: 

ابوُنَ  و َّ ائيِنَ الت َّ اءٌ، وخَيَرُْ الْخطَ َّ  كلُ ُّ بنَيِ آدمََ خَط َّ

“Setiap anak Adam sering melakukan kesalahan, dan sebaik-baik orang 

yang melakukan kesalahan ialah mereka yang sentiasa bertaubat”.   

 

Hadis ini mengajar bahawa kesilapan tidak semestinya menjadi noktah 

kehidupan. Selagi hayat masih ada, pintu taubat masih terbuka. Jangan 

sampai sikap kita menyebabkan orang yang mahu berubah berputus asa 

daripada rahmat Allah. 

 

Sidang Jemaah sekalian, 

Pemulihan bukan hanya apabila seseorang berhenti mengambil dadah. 

Pemulihan berlaku apabila dia kembali kepada Allah, kembali memikul 

tanggungjawab dan kembali diterima oleh keluarga. Kerajaan melalui Agensi 

Antidadah Kebangsaan telah memperluaskan akses rawatan dan pemulihan, 

termasuk secara sukarela. Mereka yang sedang bergelut dengan 

penyalahgunaan dadah atau bahan hendaklah tampil mendapatkan bantuan. 

Jangan tunggu kesihatan musnah, keluarga berpecah atau nyawa terancam. 

Daripada percubaan lahir kebiasaan. Daripada kebiasaan lahir ketagihan. 

Daripada ketagihan hilang pertimbangan. Dan apabila pertimbangan hilang, 

keluarga serta masa depan menjadi korban. 



           Khutbah Jumaat                                  Sedar Sebelum Sesal 

6 

 

Namun daripada kesedaran lahir keberanian. Daripada keberanian bermula 

rawatan. Daripada rawatan terbina pemulihan. Dan dengan iman serta 

sokongan, kehidupan boleh dibina semula. 

 

Sebagai iktibar daripada khutbah hari ini, khatib simpulkan: 

Pertama: Umat Islam wajib memelihara akal sebagai amanah Allah SWT dan 

menjauhi segala bentuk dadah serta bahan yang merosakkan kewarasan 

dan kehidupan. 

Kedua: Pencegahan mesti bermula sebelum seseorang terjebak, melalui 

pendidikan agama, perhatian keluarga, pemilihan sahabat dan keberanian 

menolak ajakan yang merosakkan. 

Ketiga: Mereka yang telah terjebak jangan berputus asa daripada rahmat 

Allah. Taubat perlu disertai dengan rawatan, bimbingan dan usaha membina 

semula kehidupan. Keluarga dan masyarakat hendaklah menolak 

penyalahgunaan dadah, tetapi jangan menolak manusia yang sedang 

berusaha untuk pulih.  

 

Marilah kita melindungi keluarga sebelum datangnya penyesalan. Didiklah 

anak-anak dengan iman. Dekatilah mereka dengan kasih sayang. Bimbinglah 

mereka memilih sahabat dan lingkungan yang baik. Sesal di dunia masih 

boleh membawa manusia kepada taubat. Tetapi sesal di akhirat tidak lagi 

memberi peluang untuk kembali. Maka sedarlah sebelum sesal. Bertindaklah 

sebelum terlambat. 

  

لَ  باَركََ اللهُ ليِْ ولَ كَمُْ  اكمُْ بمِاَ فيِهِْ منَِ الْآياَتِ واَلذ كِرِْ الْحكَِيمِْ، وتَقَبَ َّ باِلقْرُآْنِ العْظَيِمِْ، ونَفَعَنَيِْ وإَِي َّ
 َ ميِعُْ العْلَيِمُْ. أَقوُلُْ قوَلْيِْ هذَاَ وأََسْتغَفْرُِ اللهَ العْظَيِمْ هُ هوَُ الس َّ ولَسِاَئرِِ  ليِْ ولَ كَمُْ  منِ يِْ ومَنِكْمُْ تلِاَوتَهَُ إِن َّ

ن َّهُ هوَُ الغْفَوُرُْ  المْسُْلمِيِنَْ واَلمْسُْلمِاَتِ واَلمْؤُمْنِيِنَْ واَلمْؤُمْنِاَتِ الْأَحْياَءِ منِْهمُْ واَلْأَمْواَتِ، فاَسْتغَفْرِوُْهُ إِ 
حِيمُْ.  الر َّ

KHUTBAH KEDUA 

 

هِ  َمدُْ للِ َّ ِينَ  الَْح َم لاَمُ  ربَ ِ العْاَل لاَةُ واَلس َّ دِ ، واَلص َّ ينَ    نِ علَىَ سَي دِنِاَ محُمَ َّ اهرِِ بيِ ِ الْأَميِنِ، وعَلَىَ آلهِِ وأََصْحاَبهِِ الط َّ الن َّ
 ومَنَْ تبَعِهَمُْ بإِِحْساَنٍ إِلىَ يوَمِْ الد يِنِ. 

 

ُ أَشهْدَُ أَنْ  داً عبَدْهُُ ورَسَُولهُُ. لاَ إِلهَ إِلا َّ الله يكَْ لهَُ، وأََشهْدَُ أن َّ سَي دِنَاَ محُمَ َّ  وحَْدهَُ لاَ شرَِ
ا اتِ َّقوُا اللهَ    أَم َّ اللهِ،  ِ بعَدُْ، فيَاَ عبِاَدَ  لاَةِ    حَق َّ تقُاَتهِ أَمرَكَمُْ بأَِمْرٍ عظَيِمٍ، أَمرَكَمُْ باِلص َّ واَعلْمَوُا أَن َّ اللهَ 

 َ سْليِمِ علَىَ ن ِيمِ واَلت َّ الْ كرَ تعَاَلىَ:بيِ هِِ                  ، فقَاَلَ اللهُ 

           
 

 

دٍ وعَلَىَ   ِ علَىَ سَي دِنِاَ محُمَ َّ همُ َّ صَل  َلل َّ برْاَهيِمَْ وعَلَىَ  آا إِ يتَْ علَىَ سَي دِنِاَ  دٍ كَماَ صَل َّ لِ سَي دِنِاَ  آلِ سَي دِنِاَ محُمَ َّ
دٍ وعَلَىَ   برْاَهيِمَْ وَباَركِْ علَىَ سَي دِنِاَ محُمَ َّ دٍ كَماَ باَركَْتَ علَىَ سَ آإِ برْاَهيِمَْ وعَلَىَ  لِ سَي دِنِاَ محُمَ َّ لِ سَي دِنِاَ  آي دِنِاَ إِ

ِينَْ إِن َّكَ حمَيِدٌْ مَجيِدٌْ.  َم برْاَهيِمَْ فيِ العْاَل  إِ
 

اشِديِنَ وَ  الر َّ ُلفَاَءِ  الْخ همُ َّ عنَِ  الل َّ ةِ واَرْضَ  بقَيِ َّ أَجْمعَيِنَ،    عنَْ  حاَبةَِ  وتَاَبعِيِ  الص َّ ابعِيِنَ  الت َّ ابعِيِنَوعَنَِ    الت َّ
ا  معَهَمُْ ياَ أَكرْمََ الْأَكرْمَيِنَ.  ومَنَْ تبَعِهَمُْ بإِِحْساَنٍ إِلىَ يوَمِْ الد يِنِْ واَرْضَ عنَ َّ

همُ َّ اغْفرِْ للِمْسُْلمِيِنَ واَلمْسُْلمِاَتِ واَلمْؤُمْنِيِنَ واَلمْؤُمْنِاَتِ الْأَحْياَءِ منِْهمُْ   واَلْأَمْواَتِ. الل َّ
 

لاَمةَِ جلَاَلةََ ملَِ كِ ناَ ك باوه دولي يڠ مها ةِ واَلس َّ ح َّ وفْيِقِْ واَلهْدِاَيةَِ واَلص ِ همُ َّ أَي دِْ بدِوَاَمِ الت َّ موليا سري   الل َّ
برْاَهيِم. -ڤدوك بڬيندا يڠ د  ڤرتوان اڬوڠ سُلطْاَن إِ

 

يثْ وكَذَلكَِ ك باوه دولي يڠ مها موليا سري ڤدوك بڬيندا   راج ڤرمايسوري اڬوڠ، راج زاَرِ
 صُوفيِاَهْ. 

الهَُ ورَعَاَياَهُ منَِ المْؤُمْنِيِنَ واَلمْؤُمْنِاَتِ برِحَْ  همُ َّ احْفظَْ علُمَاَءهَُ ووَزُرَاَءهَُ وقَضَُاتهَُ وعَمُ َّ متَكَِ ياَ أَرْحَمَ  الل َّ
احِميِنَ.   الر َّ

 

َلدَنَاَ   همُ َّ اجْعلَْ ب ياَ  الل َّ ا، سَخاَءً رخَاَءً، داَرَ عدَْلٍ وإَِيماَنٍ، وأََمْنٍ وأََماَنٍ، وسََائرَِ بلِاَدِ  ماَليِزِ آمنِاً مطُْمئَنِ ًّ
همُ َّ أَعزِ َّ الْإِسْلاَمَ واَلمْسُْلمِيِنَْ، الْ مسُْلمِيِنَ. ِ  انصْرُْ إِخْواَننَاَ فيِ فلِسَْطيِن،وَ  الل َّ رْ أَعدْاَءكََ أَعدْاَءَ الد يِنِ ودَمَ 

 وانصْرُْ منَْ نصَرََ الد يِنَ، واَخْذلُْ منَْ خذَلََ المْسُْلمِيِنَْ، وأََعلِْ كلَمِتَكََ إِلىَ يوَمِْ الد يِنِْ. 
  

ارِ.  نيْاَ حَسنَةًَ وفَيِ الْآخِرةَِ حَسنَةًَ وقَنِاَ عذَاَبَ الن َّ ِناَ فيِ الد ُ ناَ آت َب َّ  ر

                          اللهِ،عبِاَدَ  

         
 

علَىَ   فاَذكْرُوُا واَشْكرُوُهُ  يذَكْرُكْمُْ،  العْظَيِمَْ  اللهِ اللهَ  ولَذَكِرُْ  يعُطْكِمُْ  فضَْلهِِ  منِْ  واَسْأَلوُهُ  يزَدِْكمُْ،  نعِمَهِِ 
 أَكْبرَُ، واَللهُ يعَلْمَُ ماَ تصَْنعَوُنَ.


